
«Հայաստանի Հանրապետության կառավարության 2002 թվականի մայիսի 23-ի N 618 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ            

       Պետական գույքի կառավարման կոմիտե է դիմել ՀՀ կրթության, գիտության, մշակույթի և սպորտի նախարարությունը (այսուհետ՝ Նախարարություն)՝ տեղեկացնելով, որ ՌԴ դաշնային  սահմանապահ ծառայության Հայաստանի  օպերատիվ խումբը դիմել է Նախարարություն՝ Երևան քաղաքի, Արաբկիր վարչական շրջանի, Ն. Տիգրանյան փողոցի հ. 12  հասցեում գտնվող ուսումնական 2-րդ մասնաշենքի նկուղն իրենց տրամադրելու, իսկ 3-րդ հարկը Երևանի Մ.Քաջունու անվան  Հ.54  ավագ դպրոց» պետական ոչ առևտրային կազմակերպության (այսուհետ՝ ՊՈԱԿ) հետ համատեղ օգտագործելու խնդրանքով։
[bookmark: _GoBack]	Հաշվի առնելով, որ համաձայն ՀՀ կառավարության 2002 թվականի մայիսի 23-ի N 618 որոշման հիման վրա կնքված ոչ բնակելի տարածքի անհատույց օգտագործման  պայմանագրին կից հատակագծերով Ռուսաստանի Դաշնության դաշնային սահմանապահ ծառայության Հայաստանի օպերատիվ խմբին անհատույց օգտագործման իրավունքով տրամադրվել է  Երևանի Մ.Քաջունու անվան  Հ.54  ավագ դպրոց» ՊՈԱԿ-ի  2-րդ մասնաշենքից 1-ին, 2-րդ և 3-րդ հարկերը (նկուղը ներառված չի եղել), Պետական գույքի կառավարման կոմիտեն սահմանված կարգով մշակել և շրջանառության մեջ է դրել «Հայաստանի Հանրապետության կառավարության մեջ փոփոխություն կատարելու մասին» որոշման նախագիծը, որով առաջարկվում է ՊՈԱԿ-ի նկուղը նույնպես անհատույց օգտագործման իրավունքով տրամադրել ՌԴ դաշնային  սահմանապահ ծառայության Հայաստանի օպերատիվ խմբին։
«Հայաստանի Հանրապետության կառավարության 2002 թվականի մայիսի 23-ի N 618 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.3 կետով սահմանված կրթության զարգացմանն ուղղված դրույթներից։









